
Ynghylch Arts Award 

Cipolwg cryno ar y ffordd y gallai Arts Award fod yn ddefnyddiol i’ch sefydliad ac i’ch 
ymwelwyr ifanc 

Mae Arts Award yn ystod o gymwysterau unigryw sy’n cynorthwyo unrhyw blentyn neu berson ifanc 
hyd at 25 oed i dyfu fel artistiaid ac arweinwyr celfyddydau. 

Mae’n ysbrydoli pobl ifanc i gysylltu â byd y celfyddydau, sy’n cynnwys amgueddfeydd ac orielau, a 
chyfranogi yn y byd hwnnw drwy gwblhau sialensiau mewn math arbennig o gelfyddyd – o ffasiwn i 
gelfyddyd ddigidol, o grochenwaith i farddoniaeth. 

Mae pum lefel yn yr Arts Award, yn cynnwys lefel gyflwyno a phedwar cymhwyster: 

• Discover, y lefel gyflwyno i’r rhai 5+ oed 
• Explore, i’r rhai 5+ oed 
• Efydd, i’r rhai 11+ oed 
• Arian, i’r rhai 11+ oed 
• Aur, i’r rhai 11+ oed, sy’n cario 16 pwynt UCAS ac sy’n gymhwyster Lefel 3 

I gael gwybodaeth lawn am ofynion y lefelau hyn, gallwch lawrlwytho canllaw blynyddol Arts Award, 
yn ogystal â chyngor penodol i amgueddfeydd a safleoedd treftadaeth. 

I gynnal Arts Award yn eich amgueddfa, mae angen i chi hyfforddi fel cynghorwr Arts Award ar gyfer 
y lefel yr hoffech ei chynnig. Mae hyfforddiant ar gael yn eang ac mae gwybodaeth am gyrsiau, gan 
gynnwys opsiynau ar-lein, ar wefan Arts Award. 

I adael i bobl ifanc a theuluoedd wybod eich bod yn cynnig Arts Award, gallwch ddod yn Gefnogwr 
Arts Award. Bydd hynny’n rhoi bathodyn a deunyddiau marchnata i chi i hysbysebu’r ffaith eich bod 
chi’n cymryd rhan yn y cynllun ac er mwyn cyrraedd cynulleidfaoedd sy’n chwilio am gyfleoedd yn 
eich ardal. 

Arts Award mewn Amgueddfeydd 

Mae’r Arts Award yn hyblyg a gall weithio ochr yn ochr ag amrywiaeth eang o weithgareddau’r 
amgueddfa gyda phlant, pobl ifanc a theuluoedd. 

Pum rheswm i wneud Arts Award 

1. Mae’n syml! Mae’r fframwaith hyblyg yn ffitio o amgylch eich rhaglenni dysgu ac allgymorth. 

2. Mae’n dod ag ymwelwyr newydd i mewn. Mae plant a phobl ifanc yn dod yn ôl gyda’u 
teuluoedd a’u ffrindiau. 

3. Mae’n eich cysylltu gyda phobl eraill sy’n cynnal yr Arts Award – gan gynnwys ysgolion, 
clybiau ieuenctid, grwpiau sgowtiaid a sefydliadau celfyddydau, sydd oll yn chwilio am 
weithgareddau sy’n gysylltiedig ag Arts Award. 

https://www.artsaward.org.uk/site/?id=1346
https://www.artsaward.org.uk/site/?id=1976
https://www.artsaward.org.uk/site/?id=1976
https://www.artsaward.org.uk/site/?id=2007
https://www.artsawardsupporter.com/
https://www.artsawardsupporter.com/


4. Mae’n cryfhau lleisiau pobl ifanc yn eich amgueddfa, gan roi cipolwg newydd a syniadau ffres i 
chi. Gall ddatblygu’r gwaith rydych yn ei wneud yn barod gyda phobl ifanc, neu sbarduno 
rhywbeth newydd. 

5. Mae’n wobrwyol i’r amgueddfa a’r bobl ifanc. Rydych yn helpu pobl ifanc i ddysgu sgiliau 
newydd ac ennill cymhwyster, ac maen nhw’n derbyn tystysgrifau. Gallwch achredu eich 
rhaglenni gydag Arts Award a defnyddio hwn i ddangos i ariannwyr yr effaith y mae gwaith 
eich pobl ifanc yn ei chael. 

Mae Amgueddfa Maidstone yn cynnig amrywiaeth o opsiynau i deuluoedd gydweithio i gwblhau Arts 
Award Discover mewn diwrnod. 

Mae’r River and Rowing Museum yn cynnal clwb celf wythnosol ar ddyddiau Sadwrn i bobl ifanc sydd 
eisiau gweithio tuag at Arts Award Efydd, Arian neu Aur. 

Pan gaeodd yr amgueddfeydd oherwydd y pandemig COVID-19, symudodd rhai ohonynt eu cynnig 
Arts Award ar-lein. Gallwch gwblhau Arts Award Discover gartref gyda Historic Dockyard 
Chatham a chyflwyno eich llyfr cofnod ar-lein. 

Mae rhagor o esiamplau o’r ffordd y mae amgueddfeydd yn defnyddio Arts Award ar wefan Arts 
Award. 

Arts Award a’r Diwrnod Meddiannu 

Mae nifer o ffyrdd y gall gweithgareddau Diwrnod Meddiannu Kids in Museums gyfrannu at Arts 
Award: 

Meddiannu rolau mewn amgueddfeydd, fel Croesawyr Ymwelwyr, Swyddogion y Wasg a Marchnata, 
Tywyswyr Teithiau a Churaduriaid (mae rhagor o syniadau ar ein tudalen am rolau enghreifftiol 
Diwrnod Meddiannu) 

• Archwilio gwaith sefydliadau diwylliannol a chelfyddydau (Explore) - mae Diwrnod 
Meddiannu Amgueddfa Reading yn esiampl wych o hyn. 

• Gweithgareddau yn y celfyddydau (Efydd ac Arian) – roedd Diwrnod Meddiannu Castell 
Norwich yn esiampl wych o hyn. 

• Ymchwilio llwybrau gyrfaoedd yn y celfyddydau (Arian ac Aur) 

Archwilio ac ymchwilio eich casgliad ac ysgrifennu labeli arddangos creadigol 

• Darganfod gwahanol fathau o gelf o’ch cwmpas (Discover) – I gael ysbrydoliaeth, edrychwch 
ar astudiaeth achos Diwrnod Meddiannu Rhwydwaith Addysg Amgueddfa Lakeland. 

• Cymryd rhan mewn gweithgareddau yn y celfyddydau (Efydd) 
• Ymchwil yn y celfyddydau (Arian ac Aur)  

Tywys Teithiau 

• Darganfod gwahanol fathau o gelf o’ch cwmpas (Discover) 

https://museum.maidstone.gov.uk/?s=Arts+Award
https://www.rrm.co.uk/learning/artways-art-club/
https://thedockyard.co.uk/the-collections/museum-from-home/arts_award/
https://thedockyard.co.uk/the-collections/museum-from-home/arts_award/
https://www.artsaward.org.uk/site/?id=2471
https://www.artsaward.org.uk/site/?id=2471
https://kidsinmuseums.org.uk/what-we-do/takeover-day/
https://kidsinmuseums.org.uk/resources/takeover-day-example-roles-for-young-people/
https://kidsinmuseums.org.uk/resources/takeover-day-example-roles-for-young-people/
https://kidsinmuseums.org.uk/wp-content/uploads/2018/12/Arts-Award-Case-Study-Reading.pdf
https://kidsinmuseums.org.uk/wp-content/uploads/2018/12/Arts-Award-Case-Study-Reading.pdf
https://kidsinmuseums.org.uk/wp-content/uploads/2018/12/Arts-Award-Case-Study-Norwich.pdf
https://kidsinmuseums.org.uk/wp-content/uploads/2018/12/Arts-Award-Case-Study-Norwich.pdf
https://kidsinmuseums.org.uk/wp-content/uploads/2018/12/Arts-Award-Case-Study-Lakeland.pdf


• Dysgu am waith artistiaid a sefydliadau celfyddydau (Explore) – Esiampl dda o hyn 
yw Diwrnod Meddiannu Amgueddfa Reading. 

• Datblygu dealltwriaeth o ffurfiau o gelf (Efydd, Arian neu Aur) 

Dylunio canllawiau i ymwelwyr, teithiau clywedol a ffilmiau, a datblygu sgiliau newydd mewn 
ffotograffiaeth, ffilmio, tynnu llun ac ysgrifennu creadigol 

• Cymryd rhan mewn gweithgareddau yn y celfyddydau (Discover, Explore, Efydd neu Arian) 
• Datblygu arferion yn y celfyddydau (Aur) 

Gofalu am arddangosfa dros dro neu roi perfformiad a datblygu sgiliau creadigol drwy ddewis 
gwrthrychau, cynllunio a rheoli sut y bydd arddangosfeydd yn edrych, a disgrifio ac esbonio 
arddangosiadau i ymwelwyr 

• Cymryd rhan mewn gweithgareddau yn y celfyddydau (Discover, Explore, Efydd neu Arian) 
• Datblygu arferion yn y celfyddydau (Aur) 
• Arwain prosiect celfyddydau (Arian neu Aur) 

Dylunio a chynhyrchu gwrthrychau ar gyfer eich sefydliad i’w gwerthu yn y siop 

• Cymryd rhan mewn gweithgareddau yn y celfyddydau (Discover, Explore, Efydd neu Arian) 
• Datblygu arferion yn y celfyddydau (Aur) 

Hyrwyddo, marchnata a rhoi perfformiad, arddangosfa neu ddigwyddiad 

• Cymryd rhan mewn gweithgareddau yn y celfydyddau (Discover, Explore, Efydd neu Arian) 
• Datblygu arferion yn y celfyddydau (Aur) 
• Arwain prosiect yn y celfyddydau (Arian neu Aur) 

Creu gweithdai a gweithgareddau wedi eu harwain gan bobl ifanc i blant iau a chyfoedion 

• Cymryd rhan mewn gweithgareddau yn y celfyddydau (Discover, Explore, Efydd neu Arian) 
• Datblygu arferion yn y celfyddydau (Aur) 
• Arwain prosiect yn y celfyddydau (Arian neu Aur) 

I gael rhagor o syniadau ynglŷn â sut i gyfuno Arts Award a Diwrnod Meddiannu, gwelwch 
ein hastudiaethau achos Arts Award. 

https://kidsinmuseums.org.uk/wp-content/uploads/2018/12/Arts-Award-Case-Study-Reading.pdf
https://kidsinmuseums.org.uk/resources/category/arts-award/

